
ONKEL FERDINAND UND DIE PÄDAGOGIK

No. 254 Amor und Psyche, oder eine glückliche Eingebung

Em Lisebeetli sött mer tänk öppis zum Hoochsig gee,
mer cha nöt guet anderscht - aber äbe - üseräim

git au niemert öppis -

Woll, zum föifezwänzigschte Jubiläum als Mitgliid

vo der Harmonie händs mer desäb Schmarre

gschänkt, «Amor und Psyche» -

A der Tombola ischt er voorig blibe, en Lade-
hüeter, en Schmarre, en Kitsch, hettids mer lieber
e Flasche Gonjagg gee

Fallt mer grad i: för e jungs Päärli chönts no

passe - «Amor und Psyche», verschtooscht, em

Lisebeetli tääts 110 gfalle -

Schliessli und äntli: En Kunschtgägeschstand, villicht

händs käi Kunschtgägeschtänd dehäi, so öppis

ghöört i jedes Haim -

Gar nöd wüescht, wä mers rächt aalueget: «Amor
und Psyche», jääsoo, för öpper, wo öppis vo
Kunscht verschtoot -

